
Snið­
álop á 

fjørðin

The 
Muppet 
Show

So hendi tað, sum eingin hevði 
roknað við, at Dimmalætting fór 
í søguna. Hesin risin í føroyskari 
blaðsøgu og miðlasøgu, sum var so 
nógv størri og nógv sterkari enn 
øll hini bløðini. Blaðið sum í væl­
maktstíðini hjá Samuelsen-familj­
uni – serliga hjá Georg Lindenskov 
Samuelsen – var nógv størri og 
nógv sterkari enn øll hini bløðini 
Føroyum tilsamans.

Men gongdin seinastu árini hev­
ur verið eyðsýnd. Gomlu eigararnir 
hava ikki tillagað seg broyttar um­
støður – og beinleiðis skeivar av­
gerðir, sum áttu at fingið avleiðing 
fyri nevnd og leiðslu fyri fleiri árum 
síðani førdu til, at gomlu eigarar­

nir mistu alt, tá felagið misti allan 
partapeningin, sum fá ár framm­
anundan kundi verið seldur fyri í 
minsta lagi hálvthundrað milliónir 
krónur. Nýggi eigarin gjørdi ongar 
munagóðar broytingar, men helt 
fram í sama spori, og tí bar ikki til 
at sleppa undan húsaganginum.

Tað sigst, at tað var V. U. Hamm­
ershaimb sum á stovnandi fundi 
í 1877 skjeyt upp, at nýggja blaðið 
Amtstidende for Færøerne, skuldi 
hava vakra hjánavnið Dimmalætt­
ing – tí at fáa ein miðil, um enn tað 
varð ein miðil, sum vardi tað danska 
og stríddist ímóti tí føroyska, so var 
tað ein fólkaræðisligur sigur og eitt 
framstig so stórt, at samtíðin í dag 

hevur ilt við at fata tað.
Vit hava so mangan á hesum stað 

víst á ta stóru kappingaravlaging, 
sum privatu miðlarnir hava, tí at 
politikarar ikki hava rygg til at geva 
almenna kringvarpinum sømulig­
ar umstøður, soleiðis at almenna 
skattafíggjaða public servicevarpið 
kundi sloppið undan at stríðst fyri 
lívinum við at brúka almennar 
pengar til at kvala privatu miðlar­
nar. 

Men tað er ikki trupulleikin í 
sambandi við Dimmalætting. Før­
oya – í nógv ár – fremsti miðil er 
farin á húsagang vegna eina røð 
av skeivum leiðsluavgerðum. Tey 
siga sjálvi, at tann fyrsta skeiva 

avgerðin var uppkeyp av tveimum 
bløðum, sum øll í vinnuni áttu at 
vitað ikki kundu halda fram. Fyri 
tað næsta hevur leiðslan ikki til­
lagað útgávutíttleikan eins og at 
umstilla seg til talgildar miðlar.

At tað hevur kostað 50 milliónir 
krónur meira at givið Dimmalætting 
út enn Sosialin seinastu fáu árini er 
kanska nóg góð frágreðing.

Vit vóna, at Dimmalætting kann 
endurreisast. Men tað má verða á 
einum burðardyggum grundarlag.

Gamli risin er fallin

Í september fær Stuðulsfelagið 
fyri Heilbrigdi vitjan av Krist­
inu Hermann úr Danmark, 
sum er Cand. Psych. og psyk­
oterapeut. Hon hevur hollar 
royndir innan viðgerð fyri 
avvarandi hjá alkoholikarum.

Í annaðkvøld heldur hon 
fyrilestur í hølunum hjá 
Starvsmannafelagnum um 
fólk, sum eru vaksin upp í 
familju við alkoholøtrupul­
leikum.

At vaksa upp í eini familju, 
har alkohol ella onnur rús­
evni valda, kann elva til nógv­
ar ymiskar trupulleikar, bæði í 
barnaárunum og ungdómsár­

unum; men ikki minst seinni í 
lívinum.

Kristina Hermann kemur 
úr Danmark. Hon er Cand. 
Psych og psyko-terapeutur og 
hon hevur hollar royndir inn­
an viðgerð fyri avvarðandi hjá 
alkoholikarum.

Fyrilesturin vil lýsa teir 
mest vanligu trupulleikarnar, 
ein kann hava sum vaksin. 
Allar vísindaligar kanningar 
skjalprógva, at børn, ið vaksa 
upp í eini familju við slíkum 
bindingum, hava eitt lágt 
sjálvsvirði, duga illa at hava 
umsorgan fyri sær sjálvum, 
men eru alt ov trúgv og um­

hyggin mótvegis øðrum. Tey 
kunnu hava trupulleikar við 
at knýta seg seg til onnur 
og at hava tætt samband 
við onnur menniskju. Tey 
kunnu bera seg ógvusliga at 
kensluliga, tá ið tey kenna 
seg svikin og í sambandi við 
at taka í móti atfinningum. 
Tey kunnu hava fatan av, at 
tey skulu klára alt sjálvi, tá ið 
tey hava mótgongd í lívinum, 
og kenna seg virðisleys fyri 
øðrum. Tey flestu, sum eru 
vaksin upp í heimum við 
slíkum trupulleikum, hava 
í størri ella minni mát ment 
»pínukropsatburð«.

Alkoholtrupulleikar í uppvøkstri

Fyrrverandi blaðstjóri og eig­
ari á Dimmalætting, Beate 
L. Samuelsen boðaði fríggja­
kvøldið í sjónvarpinum frá, at 
hon hetta kvøldið fyri triðju 
ferð í lívinum var í Klaksvík.

Hon er Føroya fyrsta 
kvinna, sum er útbúgving 
journalistur. Hon hevur starv­
ast á Dimmalætting í 46 ár. 
Hon var ábyrgdarblaðstjóri á 
Dimmalætting frá 1995-2001.

Men hon var ongantíð 
í Klaksvík, meðan hon var 
blaðstjóri. Hon var einaferð 

við Honnu Lisberg á Viðareiði 
í 80'unum, men tá hon fyri 
nøkrum fáum árum síðani 
skuldi til Klaksvíkar at hyggja 
eftir leikinum hjá Eyð Matras, 
kundi hon ikki koyra sjálv. Tí 

hon fann ikki til Klaksvíkar, 
segði hon. Tí mátti hon hava 
ein fotograf við sær, sum fann 
til Klaksvíkar.

Vónandi kom Beate aftur 
til Havnar í øllum góðum.

Beate fann ikki til Klaksvíkar

Í dag gevur Posta út 
nýggj frímerki, sum 
mynda ávikavist list 
hjá Olivur við Neyst og 
jólaevangeliið.

E v n i s h e i m u r i n 
hjá Olivur við Neyst 
er serliga býarum­
hvørvið og manna­
heimurin - men eisini 
frábrigdi í náttúruni 
finst í hansara litfagra 
myndaheimi. Olivur 
fæst eisini við akvarel­
lmáling og hevur gjørt 
hópin av bókamyndum 
úr føroyska umhvørvinum. 
Listafrímerkini sýna tvey 
dømi um myndaheimin 
hjá Olivur við Neyst, 
“Sólskin” frá 1987 og “Vest­
aravág” frá 1989. Virðini á 
frímerkjunum eru 19,00 og 
38,00 kr.

Ársins jólafrímerki við 
súmbolsku myndunum 
hjá Edwardi Fuglø av Jesu 
føðing ímynda saman 
við tekstinum ein djúpan 
menniskjaligan og eksisten­
tiellan veruleika – longsilin 
eftir rættvísi, friði og gleði 
á lívsferðini gjøgnum ein 
órættvísan, ófriðarligan og 
ótryggan heim. 

Á fyrstu myndini sæst, at 
rúm fyri gleðiboðskapinum 
bert er í einum fjósi millum 
húsdjórini. Úr rúmdini í 
erva heldur stjørnan á at 
lýsa og boðar frá tí nýggja 
veruleikanum. Á næstu 
myndini hevur Jósef tikið 
stavin í hond, og fevnandi 
við arminum um herðar 
Mariu er hann nú tilreiðar 
at leiða familju sína fram 
gjøgnum lívið.

Virðini á frímerkjunum 
eru 7,00 og 12,50 kr. Frí­
merkjahefti og tvey post­
kort verða somuleiðis út­
givin.

Jólaevangeliið 
á frímerki

Tað var 50 mió kr dýrari at 
geva Dimmu út enn Sosialin


